ZAPISNIK 

sa sjednice vanredne Skupštine Udruženja građana za povrat stare devizne štednje u BiH i dijaspori, održane 27.12.2006.g. u Sportskoj dvorani ,,Borik,, u Banjaluci.

-Sjednica Skupštine sa radom je počela u 13.00 časova.

RADNO PREDSJEDNIŠTVO:

Svetozar Nišić, predsjednik Upravnog odbora Udruženja građana za povrat stare devizne štednje u BiH i dijaspori

Alo Lizalović,predsjednik Skupštine Udruženja građana za povrat stare devizne štednje u BiH i dijaspori

Hasan Vojić, Podružnica u Bihaću

Milada Trkulja, Podružnica u Dubici

Dimitrije Grčić, Podružnica u Gradišci

Nedeljko Teinović, Dijaspora

Rade Sandić, Dijaspora

-Na sjednicu vanredne Skupštine Udruženja građana za povrat stare devizne štednje u BiH i dijaspori, pozvani su:

1. Predsjednik Predsjedništva BiH Nabojša Radmanović

2. Vijeće ministara BiH , g. Adnan Terzić

3. Ministar za zaštitu ljudskih prava i izbjeglica BiH

g. Mirsad Kebo

4. Centralna banka , guvernera g. Kemala Kozerića

5. Vijeće ministara BiH , Ministarstvo finansija ,

gđa. Ljerka Marić

6. Ministar Vanjskih poslova , g. Mladen Ivanić

7. Visoki predstavnik za BiH , g. Švarc Šiling

8. Zmjenik Visokog predstavnika za BiH , g. Batler Larry

9. Predstavnik MMF-a , Mr. Graham Slack

10. Ombudsmen BiH

-Vitomir Popović,

-Mariofil Ljubić,

-Safet Pašić

11. Ombudsmen RS

- Nada Grahovac

12 .Helsinški komitet za ljudska prava , g. Branko Todorović

13. Predsjednik RS , g. Milan Jelić

14. Predsjednik Vlade RS, g. Milorad Dodik

15. Predsjednik Narodne skupštine RS , g. Igor Radojčić

16. Ministar finansija Aleksandar Džombić

17. gđa. Marija Perkanović

18. prof Ekonomskog fakulteta g.Rajko Tomaš

19. prof Pravnog fakulteta g.Petar Kunić

20. Predsjednik Federacije BiH g.Ivo Lozančić

21. Premijer Federacije g.Ahmed Hadžipašić

22. Ministarstvo finansija Federacije BiH ,

Ministar Dragan Vrankić

23. Predsjednik SDP BiH g.Zlatko Lagumdžij
24. Predsjednik SDA g.Sulejman Tihić

25. Predsjednik HDZ-1990 g. Martin Raguž

26. Predsjednik HDZ g. Ivo Lozančić

27.Predsjednik stranke za BiH g. Beriz Belkić ,

28. Predsjednik SDS g.Bosić Mladen

29. Predsjednik poslaničkog kluba Skupštine RS g. Borislav Bojić

30. Predsjednik DNS g.Marko Pavić

31. Predsjednik Narodnog fronta g.Dragomiru Babiću

32. Predsjednik SP RS g. Petar Đokić

33. Predsjednik SRS-a g.Milenku Mihaljici

BRČKO DISTRIKT

34. Supervizor za Brčko distrikt g Raffi Gregorian

35. Gradonačelnik Brčko distrikta g. Mirsad Đapo

36. Predsjednik Skupštine Brčko distrikta g Milan Tomić

37. Direktor Uprave prihoda g. Osman Osmanović
Od pozvanih zvanica, pozivu da prisustvuju sjednici Skupštine, odazvali su se:

-Vitomir Popović, Ombudsmen BiH

Marija Perkanović, poslanik u Predstavničkom domu Parlamentarne skupštine BiH

Dragomir Babić, predsjednik Nevladine organizacije ,,Narodni front,, Banja Luka

-Zasjedanje Skupštine otvorio je Alo Lizalović i  predložio sljedeće tačke 

DNEVNOG REDA:
1. dogovor o radu Skupštine

2. izvještaj o radu

3. diskusija i pitanja

4. zaključci

-Dnevni red je usvojen.

-Prisutnim učesnicima skupštine pročitano je pismo koje je ovo Udruženje uputilo Međunarodnom Sudu u Strazburu.

-1.OBRAĆANJE SVETOZARA NIŠIĆA

.Izražavajući očekivanje da će 2007. godina biti odlučujuća za štediše, predsjednik UO Udruženja građana za povrat stare devizne štednje u BiH i dijaspori Svetozar Nišić je pozdravio prisutne štediše i goste i zahvalio svima koji daju podršku ovoj populaciji građana da stvore uslove za ostavrivanje svojih prava.

Kritički se osvrnuo na status medija u BiH, posebno javnih, za koje je rekao da nisu nezavisni.

Istakao je i nerazumijevanje od strane Gradske vlasti u Banjaluci, pojašnjavajući to činjenicom da su odbile podržati štediše na način da pomognu u plaćanju zakupa ove dvorane za održavanje skupštinskog zasjedanja, pod obrazloženjem da ,,Udruženje ne radi za dobrobit Grada.,,

Takođe je zatražio javno izvinjenje od premijera Milorada Dodika koji je u jednom javnom nastupu na pitanje,, Da li će od prodaje ,,Telekoma,, i drugih preduzeća, biti isplaćena stara devizna štednja,, , odgovorio ,,Malo sutra, oni ta preduzeća nisu ni gradili,,.
Podsjetio je i na političke stranke koje nisu i koje se jesu založile za ostvarivanje prava štediša u Parlamentarnoj skupštini Bosne i Hercegovine, a takođe i podsjetio da je proces verifikacije koju provodi APIF, prevara štediša.

Nacionalna sramota je da se na ljudima od 70, 80, pa i 90 godina gradi ,,demokratska država Bosna i Hercegovina. Neće nas ućutkati, podmititi, ni zaplašiti na putu da ostvarimo svoja prava,, , poručio je, između ostalog Nišić u svom obraćanju.

 -OBRAĆANJE VITOMIRA POPOVIĆA

-Neisplaćivanje devizne štednje njenim vlasnicima, jedan je od najgrubljih oblika kršenja Konvencije o ljudskim pravima, naglasio je Vitomir Popović, ombudsmen za ljudska prava u BIH.
On je, takođe, istakao da je u kancelariju Ombudsmena zaprimljeno nekoliko hiljada predmeta koji se tiču ostvarivanja prava deviznih štediša.

Savjet ministara treba da preispita provedbu Sporazuma o sukcesiji, a Vladi RS je naloženo da obustavi postupak verifikacije stare devizne štednje. gospodin Popović je izrazio očekivanje da će Dom naroda dati ,,zeleno svjetlo,, zakonu o izmirenju obaveza po osnovu stare devizne štednje, kako bi zaista radio u interesu naroda.

2. IZVJEŠTAJ O RADU UDRUŽENJA
Udruženje je osnovano s ciljem da se bori za ostvarenje prava devizmnih štediša.Udruženje veoma aktivno djeluje u cijeloj Bosni i Hercegovini i dijaspori. registrovano je oko 30 000 članova.

U dosadašnjem periodu, Udruženje se snažno borilo kroz institucije sistema , uz organizovanje manjih protesta u banjaluci i sarajevu, kako bi stvorilo uslove za ostvarenje cilja zbog koga je i osnovano – povrata stare devizne štednje, rečeno je, između ostalog, na vanrednom skupštinskom zasjedanju.

3..DISKUSIJA I PITANJA

PITANJE:

Ale Lizalović je postavio pitanje Ombudsmenu Vitomiru Popviću: Šta će Ombudsmen poduzeti da se sazna koliko ima sredstava za isplatu stare devizne štednje, imajući u vidu činjenicu da je BIH raspolaže značajnim sredstvima od sukcesije.

ODGOVOR:

Na postavljeno pitanje, Vitomir Popović je dao sljedeći odgovor:

,,Kad Dom naroda usvoji Zakon o izmirenju stare devizne štednje,Ombudsmen će intenzivno vršiti pritisak na vlasti da pristupe izvršenju zakona.
  OBRAĆANJE GOSTIJU:

RADE SANDIĆ, predstavnik deviznih štediša u Sjevernoj Bavarskoj je podsjetio da veliki broj štediša, članova ovog Udruženja, u inostranstvu živi od socijalne pomoći, mnogo ih je starih i znemoglih.Primorani su zbog teške situacije da se vraćaju u otadžbinu u kojoj su takođe socijalni slučajevi.Istakao je da se putem medija vrše ogromni pritisci koji dolaze iz BiH preko diplomatsko – konzularnih predstavništava na štediše da se obavi verifikacija. Medjutim, naglasio je Sandić, 99 posto štediša bojkotuje verifikaciju štednje.

Podsjetio je na primjer zemlje u susjedstvu, Hrvatsku, koja je riješila problem isplate stare devizne štednje. ,,Otadžbina od nas puno traži, ali nam malo daje,, , zaključio je Sandić.
NEDELJKO TEINOVIĆ, gost iz dijaspore ( Minhen), naglasio je da se u dijaspori izražava velika osuda i ogorčenje na bezakonje u Bosni i Hercegovini. ,,Mi od države ne tražimo ništa drugo, samo ono što smo zaradili. Ne mogu sa našim parama praviti imperije, benzinske pumpe i hotele,, , poručio je Teinović i podsjetio da će i u narednom periodu biti neohodna odlučnost i jedinstvo u borbi za ostvarenje zajedničkih prava štediša, koju snažno i istrajno vodi predsjednik Upravnog odbora Udruženja Svetozar Nišić.

MARIJA PERKANOVIĆ

,,Ne može se desiti da država ne vrati imovinu njenim građanima.Priča da će Bosna i Hercegovina bankrotirati ako vrati štedišama njihova sredstva je čista obmana – bankrotiraće ako ne vrati, poručila je, između ostalog Poslanik u Predstavničkom Domu Parlamenta BiH u prošlom sazivu, Marija Perkanović i sa dozom ironije upozorila da se u Bosni i Hercegovine otvaraju ,,nove,, banke, sa starom štednjom.

DRAGOMIR BABIĆ

Predsjednik nevladine organizacije ,,Narodni front,, u Banjaluci, Dragomir Babić, koji se godinama uporno bori protiv brojnih negativnih pojava u našem društvu, a posebno korupcije i krimanala, naročito u institucijama vlasti, pozdravio je devizne štediše i njihove napore u ovoj borbi.Poručio je da ne vjeruju mnogo političarima, jer se oni, kako je rekao, za ostvarivanja prava građana zalažu sama kada padnu s vlasti.
Podsjetio je da visok stepen kriminala i korupcije onemogućuje funkcionisanje pravne države i poručio štedišama da ne preostaje ništa drugo, osim demokratske borbe za ostvarivanje njihovih prava.

-U oviru 3. tačke dnevnog reda bilo je još mnogo pitanja, koja su se uglavnom ticala načina i roka ostvarivanja prava štediša na povrat sredstava.

4. ZAKLJUČCI

SVETOZAR NIŠIĆ, Predsjednik Upravnog odbora Udruženja građana za povrat stare devizne štednje u Bosni i Hercegovini i dijaspori, u završnici zasjedanja, podsjetio  je da će RATNI POREZ, takođe biti predmet tužbi,podsjetio na pozitivno riješen slučaj štediše  - gospođe Ruže Jeličić, predložio da gosp. Ante Tadić bude član Upravnog odbora Udruženja, što je i prihvaćeno, zatim pozvao štediše da se još masovnije priključe Udruženju i pruže punu podršku ostvarenju zajedničkog cilja.

Zatim je pročitao prijedlog zaključaka:

 Usvaja se izvještaj o radu Upravnog odbora Udruženja
1. Udruženje nastavlja sa radom sve dok stara devizna štednja ne bude isplaćena njenim vlasnicima, te u tom cilju utvrđuje sljedeće zadatke:
· Zadužuje se Upravni odbor i svi članovi Udruženja da svi u okviru svojih mogućnosti vrše pritisak na poslanike Parlamentarne skupštine BiH i ostale nosioce javnih funkcija da se na prvoj sjednici Doma naroda na dnevnom redu nađe Zakon o izmjenama i dopunama Zakona o izmirenju obaveza po osnovu računa stare devizne štednje i da taj Zakon dobije potrebnu većinu.
· Ukoliko ovaj zakon ne bi bio usvojen po hitnom postupku, obavezuje se Upravni odbor da organizuje masovne proteste, a svi članovi Udruženja da iskažu potpunu  građansku neposlušnost, prije svega, odbijanjem plaćanja obaveza prema državi i njenim preduzećima od posebnog interesa. Isto tako da se pozovu svi građani BiH na građansku neposlušnost.

2. Traži se od nosioca javnih funkcija da na svim nivoima podrže nastojanja ovog Udruženja da se problem isplate stare devizne štednje hitno riješi

3. Udruženje traži od Vijeća ministara, a posebno Ministarstva vanjskih poslova i finansija, da odmah započne bilateralne pregovore sa Srbijom i Slovenijom oko isplate stare devizne štednje Invest banke i Ljubljanske banke.

4. Ukoliko ovi pregovori ne bi otpočeli u roku od tri mjeseca, Udruženje će spriječiti ulaz roba iz Srbije i Sloveniju u BiH i blokirati imovinu ovih država u BiH kao i rad Ministarstva vanjskih poslova i finansija BiH.

5. Ukoliko vlasti odmah ne pokažu brigu za rješavanjem problema isplate stare devizne štednje obavezuju se štediše u dijaspori da hitno organizuju proteste ispred ambasada BiH u svim zemljama zapadne Evrope, kao i novonastalim državama na prostoru bivše SFR Jugoslavije.

6. Obavezuje se Upravni odbor i pravni zastupnik Udruženja da nastave sa započetim sudskim postupcima do Suda za ljudska prava u Strazburu, sve dok ovaj problem ne bude riješen.

7. Ne riješi li se pitanje stare devizne štednje, blokirati Centralnu banku u sarajevu, banjaluci i Mostaru, kao i sve banke u koje smo ulagali, podrazumijevajući i njihove nasljednice.
8. Ukoliko bude potrebno, takođe se zadužuju predstavnici Udruženja u dijaspori da blokiraju sva konzularna predstavništva BiH u evropskim zemljama, dok se ovo pitanje ne riješi.

-Prijedlog zaključaka je u cijelosti prihvaćen, uz konstataciju da će usvojeni zaključci biti proslijeđeni svim domaćim institucijama vlasti, Savjetu Evrope, Sudu za ljudska prava u Strazburu i Vladama zemalja Evropske unije.

-Zasjedanje vanredne skupštine Udruženja građana za povrat stare devizne štednje u BiH i dijaspori završeno je u 16.30. časova.

